
Nd. 432. Frumvarp til laga [176. mál]
um virkjun Svartár i Skagafirði.

F'lm.: Gunnar Gislason, Einar Ingimundarson, Björn Pálsson,
Skúli Guðmundsson, Ragnar Arnalds.

1. gr.
Sýslunefnd Skagafjarðarsýslu og bæjarstjórn Sauðárkróks heimilast að virkja

Svartá i Skagafjarðarsýslu til vinnslu á raforku til almenningsþarfa, svo og að
byggja háspennulinur og afspennistöðvar til þess að afhenda orkuna, eins og um
getur i 5. gr.

2. gr.
Orkuver, háspennulinur og afspennistöðvar nefnast einu nafni Svartárvirkjun.

Skal hún rekin sem sjálfstætt fyrirtæki með sérstöku reikningshaldi samkvæmt
reglugerð, sem ráðherra staðfestir. Heimili og varnarþing skal vera Sauðárkrókur.

3. gr.
Stjórn Svartárvirkjunar skipa 5 menn, 2 tilnefndir af sýslunefnd Skagafjarðar-

sýslu, 2 tilnefndir af bæjarstjórn Sauðárkröks, og tilnefna þessir 4 nefndarmenn
oddamann, en hæstiréttur, ef ekki næst samkomulag þeirra á milli. Allir stjórnar-
meðlimir skulu vera búsettir á orkuveitu svæðinu.

4. gr.
Rikissjóður ábyrgist lán, sem tekin verða til virkjunarinnar, allt að 85% virkj-

unarkostnaðar. enda samþykki fjármálaráðherra lánskjörin.

5. gr.
Svartárvirkjun selur rafveitu Sauðárkróks og öðrum rafveitum á orkuveitu-

svæðinu raforku i heildsölu.
Allur tekjuafgangur, sem verða kann af rekstri Svartárvirkjunar, rennur í

varasjóð hennar. Varasjóðnum má eingöngu verja í þágu Svartárvirkjunar og til
aukninga á mannvirkjum hennar.

6. gr.
Lög þessi öðlast þegar gildi.

Greinargerð.
Frv. um sama efni var flutt á síðasta þingi, en hlaut þá ekki afgreiðslu. Frv.

var flutt samkv. eindreginni ósk sýslunefndar Skagafjarðarsýslu og bæjarstjórnar
Sauðárkrókskaupstaðar. Sömu aðilar hafa skorað á þm. kjördæmisins að endur-
flytja frv., og þykir flm. ekki annað hlýða en verða við þeim tilmælum. Frv. er
sem i fyrra flutt i samráði við hv. 3. þm. Norðurlandskjördæmis vestra og hv. 9.
landsk. þm., en þeir eiga báðir sæti i hv. Ed. og geta þvi ekki verið meðflutnings-
menn að frv.

Virkjun Reykjafoss i Svartá i Skagafirði hefur fengið mjög ýtarlega athugun,
og á siðasta ári hafa enn farið fram athuganir, sérstaklega er varða stiflugerð
við Reykjafoss. A grundvelli þeirra nýju upplýsinga, sem nú liggja fyrir, hafa
þeir hr. Steingrímur Jónsson fyrrv. rafmagnsstjóri og hr. Ásgeir Sæmundsson iðn-



fræðingur samið nýja álitsgerð um virkjun Reykjafoss i Svartá, og leyfa flm. sér
að nota þessa álitsgerð þeirra sem greinargerð fyrir þessu frv., jafnframt þvi sem vísast
til þeirrar greinargerðar, sem fylgdi frv. á siðasta þingi, og þeirra útreikninga, sem
þar eru birtir. Enn fremur leyfum við okkur að birta sem fylgiskjal kostnaðar-
samanburð á virkjun Svartár og Unu frá Laxá i Þingeyjarsýslu til Skagafjarðar,
miðaðan við tímabilið 1968-·1979, sem Knútur Otterstedt rafveitustjóri á Akureyri
hefur gert.

Í útreikningum Steingríms Jónssonar og Ásgeirs Sæmundssonar eru ekki talin
með kaup á vatnsréttindum né greiðsla fyrir landspjöll. sem sjálfsagt verður að
greiða, annaðhvort eftir samkomulagi milli aðila eða eftir mati.

Fylgiskjal I.

Um virkjun Reykjafo88 í Svartá í Skagafirði samkvæmt áætlun gerðri í febrúar 1965
og samanburður við aðrar orkuöflunarleiðir fyrir Norðvesturland.

Eftir Steingrím Jónsson og Ásgeir Sæmundsson.

Samkvæmt endurskoðaðri áætlun um virkjun Reykjafoss i Svartá, dags. i
febrúar 1965, kostar 3.8 MW. virkjun þar, sem framleiðir 18.0 GWh. í meðalári.
51.52 m. kr. (milljónir króna), 33 KV. háspennulína til Sauðárkróks og önnur 33
KV. virki 7.57 m. kr. og búnaður til tengingar 11 KV. héraðsveitu við virkjunina
1.53 m. kr. 1 öllum þessum tölum eru tollar meðtaldir.

1 fyrri áætlun um virkjun Svartár við Reykjafoss, sem gerð var 1962, var
stuðzt við greinargerð Hauks Tómassonar jarðfræðings um jarðlög og dýpi á berg
á virkjunarsvæðinu. Vitað var, að rannsaka þyrfti jarðlög betur til staðfestingar
á ofannefndri greinargerð. Reynt var að athuga dýpi lausra jarðlaga með léttum
jarðkanna (Bonobor) haustið 1962 undir stjórn Tómasar Tryggvasonar jarðfræð-
ings, en niðurstöður voru ekki öruggar. Var því ákveðið að fá jarðbor til frekari
rannsókna sumarið 1963. Ekki tókst að fá borinn fyrr en vorið 1964, og voru þá
boraðar fimm holur á virkjunarsvæðinu. Þessar boranir reyndust ekki fullnægjandi
og gáfu ekki rétta mynd af möguleikum til stíflugerðar við Reykjafoss, en bentu
þó til þess, að hægt væri að fá betra stíflustæði bæði ofar og neðar en áður var
talið ódýrast. Var þvi enn leitað eftir borum og nú ákveðið að bora aðallega ofan
við fyrra stíflustæðið. Bor fékkst ekki fyrr en 1iðið var á haustið 1964, og niður-
stöður rannsókna þessara, sem Haukur Tómasson jarðfræðingur annaðist, fengust
ekki fyrr en um síðastliðin áramót. A grundvelli upplýsinga, sem þessar rann-
sóknir veittu, var valin önnur tilhögun virkjunar og áætlun gerð, eins og áður
segir, dags. 1. febrúar 1965.

Samkvæmt áætluninni frá 1962 var kostnaður virkjunar og 33 KV. flutnings-
virkja, þar með Unu til Sauðárkróks, talinn 47.5 m. kr. Samkvæmt síðari áætluninni
er kostnaður virkjunar 33 KV. flutningsvirkja og tengingar 11 KV. héraðsveitu við
virkjunina talinn 60.62 m. kr. Hækkun er að nokkru vegna verðhækkana á tíma-
bilinu. Kostnaður við vélar og rafbúnað hefur hækkað vegna breytts fyrirkomulags,
aukinna afkasta og fullkomnari búnaðar. Lokubúnaður stiflu er einnig talinn með
vélum og rafbúnaði í síðari áætluninni, en var talinn með byggingarhluta i þeirri
fyrri. Háspennulina er gerð fyrir meiri orkuflutning en i fyrri áætlun. Tenging
11 KV. héraðsveitu við virkjunina var ekki tekin með j áætluninni 1962.

t áætlun þeirri, sem gerð var í febrúar síðastliðnum, er gerð grein fyrir tveim
tilhögunum virkjunar við Reykjafoss, en hér er eingöngu rætt um aðra tilhögun-
ina, sem er lítið eitt dýrari, en báðar lausnirnar gefa sama afl og orku.

Til öflunar orku fyrir Norðvesturland hefur einkum verið talað um tvær leið-



ir, þ. e. virkjun Svartár i Skagafirði og tengingu við Laxá í S-Þingeyjarsýslu með
háspennulínu um Öxnadalsheiði.

Tækninefnd í virkjunarmálum hefur áætlað, að 66 KV. lína frá Akureyri
Varmahlíð kosti 35 m. kr. án tolla.

Virkjun Svartár kostar á sama verðgrundvelli og án tolla 47.5 m. kr.
Framkvæmdastjórn Reykjafoss-virkjunar fékk Knút Otterstedt rafveitustjóra á

Akureyri til þess að gera kostnaðarsamanburð á mismunandi leiðum til orkuöflunar
fyrir Norðvesturland. Leiðirnar voru: aukning dísilvéla, tenging við Laxárvirkjun
og virkjun Svartár við Reykjafoss.

Var Knúti falið að miða við áðurnefndar tölur um línu frá Akureyri og Reykja-
fossvirkjun, en nota sömu tölur um kostnað dísilvéla og notaðar hafa verið við
samanburðaráætlanir á Laxársvæðinu, þ. e. verð véla 3000 kr. á kw. án tolla og
olíukostnað 50 aura á kWh.

Enn fremur var talið rétt að taka ekki með í þennan samanburð kostnað 33
og 11 KV. flutningsvirkja í Skagafirði, þar sem þessi mannvirki verða þvi sem
næst þau sömu fyrir síðari tvær leiðirnar. Hægt mun vera að fresta hluta þeirra
eitthvað, ef dísilvélar eru notaðar, en þó aðeins um skamman Uma, og er ekki
reiknað með þvi í samanburði.

Orkuþörfin, sem notuð er við samanburðinn, er samkvæmt orkuspá frá 1962.
Hefur orkuþörf svæðisins farið mjög nærri þeirri spá undanfarið, en afltoppar
hafa verið lægri, og er tekið tillit til þess hér. Þess má geta, að tækninefnd í
virkjunarmálum reiknar með afltoppum allmiklu hærri en hér er gert í áætlun
sinni um línu frá Akureyri til Skagafjarðar. Hærri afltoppar eru hagstæðir fyrir
þær lausnir, sem erfiðan fjárhag hafa i byrjun.

Niðurstöður útreikninga Knúts eru þær, að kostnaður við orkuöflun fyrir
veitusvæði Norðvesturlands umfram getu núverandi vatnsaflsstöðva árin 1968-1979
er eftirfarandi:

Með byggingu línu frá Akureyri 1967 .
disilstöðvum .
virkjun Svartár 1969 .

80.67 m. kr.
69.98 - -
48.92 - -

Ef notaðar eru dísilvélar, verður olíukostnaður á tímabilinu samtals 61.58m. kr.
eða allmiklu hærri en virkjunarkostnaður Reykjafoss.

Meðalverð aflsins verður á tímabilinu:
Um línu frá Akureyri .
Frá disilstöðvum .

Svartárvirkjun .

3130 kr/kw
1845
1290

Greinargerð Knúts fylgir hér með sem fylgiskjal.
Stofnkostnaður 66 KV. línu frá Akureyri er lægri en Reykjafossvirkjunar. Er

þvi athugandi sú leið, auk þeirra, sem fram koma í greinargerð Knúts, að Laxár-
virkjun byggi línuna og selji raforku í Skagafirði á sama verði og Reykjafoss-
virkjun.

Í meðfylgjandi töflu nr. I er sýnt rekstraryfirlit yfir Svartárvirkjun og miðað
við, að verð raforkunnar sé 1150 kr. árskw. og 7.5 aurar kWh. Niðurstöður sýna,
að tekjur umfram gjöld eru 51.96 - 48.92 = 3.04 m. kr. Sé reiknað með 6% árlegum
vöxtum af mismun tekna og gjalda, verður sjóður í lok tímabilsins 2.33 m. kr.

Tafla II sýnir mótsvarandi rekstraryfirlit fyrir línu frá Akureyri ásamt um-
framgjöldum Laxárvirkjunar vegna orkuöflunar fyrir Norðvesturlandið, en verð
seldrar raforku er sama og frá Svartárvirkjun í töflu I. Niðurstöður sýna, að gjöld
umfram tekjur fyrir tímabilið eru 69.9 -- 51.96 = 17.94 m. kr. Sé eins og áður
reiknað með 6% ársvöxtum af mismun tekna og gjalda, verður tapið i lok Uma-
bílsins 22.61 m. kr., ef þessi leið er valin.



Af töflu I má ráða, að grundvöllur fyrir byggingu 66 KV. línu frá Akureyri
er að skapast i lok tímabilsins, sem samanburðurinn nær til. Það er aftur á móti
æskilegra, að lína á milli Akureyrar og Norðvesturlandssvæðisins verði byggð fyrir
hærri spennu en 66 KV., þar sem flutningsgeta hennar verður að öðrum kosti fljót-
lega of lítil. En grundvöllur fyrir 130 KV. línu er vart fyrir hendi fyrr en eftir
1980, eins og nú horfir. Rétt er að taka fram, að í rekstraryfirliti fyrir Unu frá
Akureyri til Skagafjarðar er ekki reiknað með kostnaði vegna tapa á línunni, en
þau eru vart minni en 3-4% á ári að meðaltali á tímabilinu.

Útreikningar Knúts Otterstedts sýna, að hagkvæmt er að ráðast i Svartár-
virkjun, þegar þær dísilvélar, sem nú er ákveðið að bæta við á kerfinu, eru full-
nýttar. Hins vegar er æskilegt, að virkjunin kæmi fyrr, m. a. vegna þess, að nauð-
syn er að hafa nokkurt umframafl til þess að mæta óvæntri álagsaukningu og
bilun véla.

Eins og sýnt var fram á i fyrri greinargerð með frumvarpi um Svartárvirkjun,
er fjárhagslegur grundvöllur fyrir því að virkja fyrr með aðstoð stöðvanna, sem
fyrir eru, og tryggja þannig betur örugga þjónustu fyrir notendur raforku á
svæðinu.

Niðurstöður þessara athugana eru því þær, að virkjun Svartár við Reykjafoss
sé hagstæðasta lausnin á orkuöf'lunarþörf Norðvesturlands næstu árin. Notkun
dísilvéla er dýrari leið og óheppileg vegna olíukaupa og olíuflutninga. Tenging víð
Laxá er einnig dýrari leið en virkjun Svartár og gefur ekki héraðinu sömu tekjur
af orkuöfluninni og skapar ekki verðmæti í héraðinu sjálfu. Öryggi notenda er
einnig minna með Unu yfir Öxnadalsheiði.

Svartárvirkjun virðist þvi hafa öll skilyrði til þess að verða lyftistöng raf-
væðingar á Norðvesturlandi um áratug og auka verulega getu héraðanna til sjálfs-
bjargar i raforkumálum í framtíðinni.

Fylgiskjal II. Tafla I.

Svartárvirkjun, rekstraryfirlit, virkjað 1969.
Orkuþörf Tekjur' ÁrI. kostn. ÁrI. mism. Mism. -6%

MW GWh M. kr M. kr. M. kr.
1968 ........... 1.88 4.0 2.40 2.20 0.2 0.2
1969 ........... 2.08 4.8 2.75 2.64 0.11 0.32
1970 ........... 2.28 5.6 3.04 4.25 -1.21 -0.87
1971 ........... 2.50 6.5 3.36 4.25 -0.89 -0.81
1972 ........... 2.73 7.4 3.69 4.25 -0.56 -2.48
1973 ........... 2.97 8.4 4.05 4.25 -0.2 -2.83
1974 ........... 3.20 9.5 4.39 4.25 0.14 -2.86
1975 ........... 3.47 10.6 4.78 4.25 0.55 -2.48
1976 ........... 3.75 11.8 5.19 4.25 0.94 -1.69
1977 ........... 4.05 13.1 5.64 4.76 0.88 -0.91
1978 ........... 4.35 14.4 6.08 4.77 1.31 0.24
1979 ........... 4.70 15.9 6.59 4.80 1.79 2.33

Samtals 51.96 48.92

Niðurstöður: Tekjur umfram gjöld 3.04 m. kr.
Safnaðar tekjur með vöxtum 2.33 m, kr.

*) Verð raforku 1150 árs-kw. og 7.5 aurar kWh.



Tafla II.
66 kw. lina frá Akuré'yri, rekstraryfirlit.

Umframkostn.
Orkuþörf Tekjur" Laxár ÁrI. mism. Mism.-6%

MW GWh M. kr. M. kr. M. kr.
1968 ................ 1.88 4.0 2.40 3.5 -1.1 -1.1
1969 ............ 2.08 4.8 2.75 3.5 -0.75 -1.92
1970 ................... 2.28 5.6 3.04 3.5 -0.46 -2.50
1971 ........................ 2.50 6.5 3.36 3.5 -0.14 -2.79
1972 ........................ 2.73 7.4 3.69 3.5 0.19 -2.76
1973 ........................ 2.97 8.4 4.05 5.5 -1.45 -4.37
1974 ........................ 3.20 9.5 4.39 6.7 -2.31 -6.93
1975 ........................ 3.47 10.6 4.78 6.0 -1.22 ~.57
1976 ....................... 3.75 11.8 5.19 6.0 -0.81 -9.87
1977 ...................... 4.05 13.1 5.64 8.0 -2.36 -12.86
1978 ........................ 4.35 14.4 6.08 16.7 -10.62 -24.22
1979 ........................ 4.70 15.9 6.59 3.5 -3.09 -22.61

---
Alls 51.96 69.9

Niðurstöður: Gjöld umfram tekjur 17.94 m. kr.
Safnaður halli með vöxtum 22.61 m. kr.

') Verð raforku 1150 árs-kw. og 7.5 aurar kWh.


